
Ұстаздық пен 
ғыЛымды 

тҰЛға 

 

 ақпарат  
 

ЖОбаЛар қарЖысы 
ЖеЛге ҰшпаУға тиіс 

Биыл облыста 1 трлн 51 млрд теңге 
инвестиция тарту жоспарланып отыр. 
Бұл тұрақты экономикалық өсім-
ді қамтамасыз ету, өндірістік әлеует-
ті дамыту, жаңа жұмыс орындарын 
құру үшін аса маңызды. 

 мәселе  
 

 

Уәдеге тОйдырып бОЛды... 

...Орда өңіріне қарай келетін жол-
ды Жаңақаланың ДЭУ-і қарайды. 
Олар жолды уақытында қарап, тек-
серіп, қырып, тегістеп, жаңбырдан 
жырылады-ау деген тұстарын нығай-
тып отырулары керек. Оны дер кезін-
де істемейді. Кейде қатты жаңбыр 
жауғанда жол тесіліп, ойылып, су ақ-
қаннан кесіліп қалады. 

 білім  
 

Орал қаласындағы Ж. Досмұха-
медов атындағы білім ордасын ұзақ 
жыл басқарып, білім мен ғылымды 
тәжірибемен тоғыстырған ғалым, пе-
дагогика ғылымдарының докторы, 
профессор, Қазақстанның педагогика 
ғылымдары академиясының акаде-
мигі, Қазақстанның еңбек сіңірген 
қызметкері, қоғам қайраткері Шал-
қыма Құрманалина мерейлі 80 жасқа 
толып отыр. 

Жарыстар ЖарқыЛы 

Бухарест биігінде Қарымы мықты 
 
 
 
 
 
 
 
 
 
 
 
 

 

Румыния астанасы – Бухарест қа-

ласында тоғызқұмалақтан көру қа-

білеті және тірек-қимыл аппара-

ты зақымдалған спортшылар ара-

сында өткен әлем кубогында Батыс 

Қазақстан облысының спортшысы 

Аманша Мейрамбек жоғары нәти-

же  көрсетті.  Халықаралық  додаға 

әр елден келген спортшылар қа-

тысып, ұлттық зияткерлік ойын 

түрінен өзара мықтыны анықтады. 

Сайыста Аманша Мейрамбек клас-

сика түрінен қарсыластарынан ба-

сым түсіп, бірінші орынды иеленді. 

Осылайша, жерлесіміз әлем кубо-

гының жеңімпазы болды. Ал рапид 

бәсекесінде үздік үштіктен көрініп, 

қола медальға қол жеткізді. Бұл жетіс-

тік – спортшының табандылығы мен 

шеберлігінің, сондай-ақ жаттықты-

рушы еңбегінің нәтижесі. Аманша 

Мейрамбектің халықаралық арена-

дағы жеңісі өңір спортының ме-

рейін үстем етіп, тоғызқұмалақтың 

мүмкіндігі шектеулі жандар арасын-

да да кеңінен дамып келе жатқанын 

көрсетті. 

Қадырбек 

Тасқала ауданының орталығында 

MMA-дан ХХ Азия ойындарының 

шемпионы Қадырбек Шынбаевты 

қарсы алуға арналған салтанатты 

іс-шара өтті. Жас спортшыны ауыл-

дастары зор ықыласпен қарсы алып, 

халықаралық аренадағы жетістігін 

атап өтті. 

Жиынға аудан әкімі Талғат Шәкі-

ров, аудандық мәслихаттың төраға-

сы Жанар Бисенғалиева, және меке-

ме басшылары қатысты. Аудан әкі-

мі шемпионды құттықтап, әкесі Ай-

бек Шынбаевқа арнайы сый-сияпат 

табыстады. Ақсақалдар ақ батасын 

беріп, шемпионға ат мінгізді. 

 
 
 
 
 
 
 
 
 
 

 
Қадырбектің айтуынша, бұл же-

ңіске жетуіне үздіксіз дайындық 

пен бапкерлерінің қолдауы ықпал 

етті. Әсіресе Ақтөбе еркін клубы-

ның командасы мен жаттықтыру-

шыларына алғыс білдірді. 

Жас шемпионның жетістігі туған 

өлкенің мерейін асырып, өскелең 

ұрпаққа үлгі болғаны анық. 

  Батыс Қазақстан облысының жолаушылар көлігі және автомобиль жолдары басқармасының назарына! 

 

Уәдеге  тойдырып  болды... 
 

 
 
 
 
 
 
 
 
 
 
 
 
 
 
 
 

 
ұрметті редакция, осы 
жылдың 8 қыркүйегі кү-
ні «Орал өңірі» газетінің 

№73 санында менің «Сыртымнан 
сотқа бергендері қалай?..» атты 
мақалам жарияланды. Онда негіз-
гі әңгіме мені сыртымнан сотқа 
бергендер жайлы өрілді. Сондай-ақ 
кейбір мекемелердің қызметкер-
лерінің алыс ауылдардағы тұр-
ғындардың өтініш-сұраныстары-
на жүрдім-бардым қарайтыны 
жайлы баяндалды. Солардың ара-
сында облыстық жол мекемесі, 
оларға қарайтын бөлімшелері ту-
ралы жасырмай шындықты жаз-
дым. Негізі, біздің Орда өңіріне 
қарай келетін жолды Жаңақала-
ның ДЭУ-і қарайды. Олар жолды 
уақытында қарап, тексеріп, қы-
рып, тегістеп, жаңбырдан жыры-
лады-ау деген тұстарын нығай-
тып отырулары керек. Оны дер ке-
зінде істемейді. Кейде қатты жаң-
быр жауғанда жол тесіліп, ойы-
лып, су аққаннан кесіліп қалады. 
Оны сол бойда жолшылар қара-
майды, жөндемейді, тегістемей-
ді, шұңқырларды нығыздап, біте-
мейді. Апан-шұңқыр болып жата 
береді. Жолшылардың тікелей 
міндеті болса да, қауіпті жерлер-
ге апаттық белгілер қойылмай-
ды тіпті... Қайта ерсілі-қарсылы 
кетіп бара жатқан шопырлардың 
өздері әлгі қауіпті-апатты жер-
лерден сақтандырып, болса, ескі 
резеңке дөңгелектер немесе ағаш 
шаншып,  шүберек  байлап  кетіп 

жатады. Орал қаласына 
жиі сапарлайтын біз-
дер шаруалар да Сайқын 
мен екі ортаны жалғай-
тын жолдың әлгідей 
тұстарын жылда өзіміз 
тегістеп, көміп, рулон 
шөп төсеп, амалдаймыз. 
Мұны сол жолдың ең 
жоғарғы тұрған облыс-
тық мекемесіне дейін 
айтып, шағымданып бар-
масаң, істелмей жата бе-
реді. Мысал керек пе? 

Мархаббат, осы күні 

кеше – 28 тамызда, ақ-

шам  жамыраған,  жа- 

рық уақытта Ұялы ауылының 

(Искра) тұсында жолдың жаз-

ғытұрым су жырып кеткен же-

ріне жеңіл көлік келіп соғыл-

ған. Алдыңғы орында отырған 

Қисметова Ұлжан атты жолау-

шы келіншектің он екінші бел-

омыртқасы сынып, ауыр жа-

рақат алды. әйтеуір, аман. Бі-

рақ әлі қанша емделетіні бел-

гісіз, дәрігерлер тұруға, оты-

руға, жүруге болмайды деген. 

Міне, осы апан-шұңқыр сәуір 

айынан бері жатыр. ешкім оған 

басын ауыртқан жоқ. Қайта 

анау көліктегі жолаушылар-

дың көрер жарықтары бар 

екен, аман қалғандарына шү-

кіршілік айтуда. 

Біз сол бойда жолға 
жауапты «С.С.Строй-
тельный» ЖШС-ның 
басшысы Саламат 
Сертековке хабарлас-
тық. Облыстық жол 
мекемесіне де шағым-
дандық. Анау көлік 
соғылатын шұңқыр 
сәуір айынан бері жа-
тыр дедім ғой, сол 
кезден бері жолшы-
лардың құлағын сар-
сытып, айтып келе 
жатқанмен олардың 
тым-тырыс отырған-
дарын беттеріне бас-
тық. Енді, міне, сол 
жерде, тамыздың 28-і 

күні жол апаты болды дедік. Жол-
шылар шауып келген шығар дейсіз 
ғой. Қайда?.. Облыстық жол меке-
месіне қоңыраулаттық. Ондағы-
лар: «Сертековке айттық, барады, 
істейді» деді. Сертеков: «Техни-
каның дөңгелегін істеп жатыр-
мыз, барады» деді. Келмеді. Та-
ғы хабарластық, «Экскаваторды 
трейлерге тиеп жатырмыз, жібе-
реміз» деді. Жібермеді. Тағы хабар-
ластық, Сертеков сабазыңыз «Экс-
каваторымыз кішкентай екен, 
Орал қаласынан үлкенін жібере-
міз» деді. Жіберген жоқ. Енді осы 
күндерде қырық рет хабарластық. 
Сертеков телефонын көтермейді. 
Оған және облыстық жол меке-
месіне Ұялы ауылдық округінің 
әкімі де, мен де кезек-кезек ха-
барласамыз, құлаққа ұрған ты-
ныштық, тым-тырыс. Сонда бұлар 
алыс ауданның мұқтажына құлақ 
түрмесе, не үшін отыр? Мемлекет-
тен не үшін айлық алады? 

Сөзімнің тоқетері, өтірік сөй-
лейтін жолшылар уәдеге тойды-
рып болды... Бұларды тыңдата ала-
тын біреу бар ма?.. 

 
Нағым ТәЖіМҰРАТОВ, 

«Нарын» шаруа қожалы-

ғының жетекшісі, 

Бөкей ордасы ауданының 

құрметті азаматы, 

«еңбек даңқы» орденінің, 

«ерен еңбегі үшін» 

медалінің иегері 

 

 

 

 

 

 

 

 

 

 

 

 

 

 

 

 

 

 

 

Облыста бірнеше компания заңсыз 

жолмен астық импортын ұйымдастыр-

ған. Одан кейін Қазақстанда өндірілген 

өнім ретінде Орталық және Оңтүстік 

Азия елдеріне ұн экспорттаған. Бұл 

жө-нінде Қаржы мониторингі агенттігі 

хабарлады. 
 

Нұртай АлТАйҰлЫ, 

«Орал өңірі» 
 

Тергеу мәліметтері бойынша Қазақстан 
аумағы арқылы жалпы құны 11,2 млрд теңге 
болатын шамамен 130 мың тонна астық экс-
портталған. Тауар Өзбекстанға, Ауғанстанға 
және Тәжікстанға жеткізілген. 

Алаяқтық жоспары бойынша жалған бас-
шылардың атына коммерциялық ұйымдар 
тіркелген. Кейін бұл компаниялар мен отан-
дық шаруа қожалықтары арасында астық 
сатып алуға қатысты жалған шарттар түзіл-
ген. Осылайша астық сатуға Қазақстанда өн-
дірілген өнім маркасы пайдаланылған, оны 
тасымалдау кезінде жеңілдетілген тариф 
қолданылған. 

Атап айтқанда, «Bakery Nan», «KazGrano», 
«Perfect Seed», «Weizen» және «Golden Grain 
Kazakhstan» ЖШС-лары заңды белінен басқан. 
Транзиттік тарифтің төленбеуі салдарынан 

«ҚТЖ – Жүк тасымалы» ЖШС-на 1 млрд тең-
геден аса көлемінде залал келтірілген. 

«Сонымен қатар күдіктілер салық береше-
гін мәжбүрлеп өндіріп алудан және креди-
торлар алдындағы міндеттемелерін орындау-
дан жалтару үшін өздерінің бақылауында-
ғы экспорттаушы компаниялардың шотта-
рынан үлестес ұйымдардың шоттарына ақ-
ша аударып, кейін банкроттық туралы та-
лап-арыз берген», – деп хабарлады ҚМА. 

 

MÁSELE 
ORAL ÓŃİRİ 

 Жұма, 2 қазан 2026 жыл  

oral_oniri@inbox.ru 

 
 
 
 

 

 

w
w

w
.z

h
a
ik

p
re

ss
.k

z
 

Қазақстан Республикасының Экологиялық кодексінің 96-бабының талаптарына сәйкес, «QAZAQGAZ AIMAQ» АҚ-ның Батыс Қазақстан өндірістік филиалы 05.11.2026 ж. 
бастап 13.11.2026 ж. дейінгі аралықта филиалдың 2026–2029 жылдарға арналған қызметіне қоршаған ортаға шығарындыларға рұқсат алу үшін қажетті жобалық құжаттаманы қайта 
қарау мәселесі бойынша Батыс Қазақстан облысының аудандарында ашық жиналыс нысанында 16 қоғамдық тыңдау өткізілетінін хабарлайды. 
1)БҚО, Бөкей ордасы ауданы, Сайхин ауылы, Бегалиев көшесі, 4, 05.11.2026 ж. сағат 10:00-де. 2)БҚО, Жәнібек ауданы, Жәнібек ауылы, Победа көшесі, 15, 05.11.2026 ж. сағат 16:30-де. 
3)БҚО, Казталов ауданы, Казталов ауылы, С. Садықов көшесі, 1, 06.11.2026 ж. сағат 10:00-де. 4) БҚО, Казталов ауданы, Жалпақтал ауылы, Байқоңыр көшесі, 26, 06.11.2026 ж. сағат 
12:00-де.5) БҚО, Жаңақала ауданы, Жаңақала ауылы, 30 лет Победа көшесі, 26, 06.11.2026 ж. сағат 16:00-де.6) БҚО, Ақжайық ауданы, Тайпақ а.о., Тайпақ а., Достық к-сі, 32 Б, 09.11.2026 
ж. сағат 10:00-де.7) БҚО, Тасқала ауданы, Тасқала ауылы, М. Мәметова көшесі, 1, 10.11.2026 ж. сағат 10:00-де. 8) БҚО, Зеленов ауданы, Переметное ауылы, Жеңіс көшесі, 6, 10.11.2026 ж. 
сағат 12:00-де. 9) БҚО, Зеленов ауданы, Дарьинское ауылы, Абылай хан көшесі, 47, 10.11.2026 ж. сағат 16:00-де.10) БҚО, Теректі ауданы, Федоровка ауылы (Теректі), Абай көшесі, 32/3 
құрылыс, 11.11.2026 ж. сағат 10:00-де.11 БҚО, Орал қаласы, А. Гагарин к-сі, 29 құрылыс, конференц-зал, 11.11.2026 ж. сағат 12:00-де.12) БҚО, Ақжайық ауданы, Чапаев ауылы, 
Есенжанов көшесі, 105/1, 11.11.2026 ж. сағат 16:00-де.13) БҚО, Шыңғырлау ауданы, Шыңғырлау ауылы, И. Тайманов көшесі, 96, 12.11.2026 ж. сағат 10:00-де. 14) БҚО, Бөрлі ауданы, 
Ақсай қаласы, Ихсанов көшесі, 97/35, 12.11.2026 ж. сағат 15:00-де. 15) БҚО, Қаратөбе ауданы, Қаратөбе ауылы, Мұхит көшесі, 18, 13.11.2026 ж. сағат 10:00-де. 16) БҚО, Сырым ауданы, 
Жымпиты ауылы, Қаратаев көшесі, 37а, 13.11.2026 ж. сағат 15:00-де. Жобалық құжаттама пакетімен интернет ресурсында https://ndbecology.gov.kz танысуға болады. 
Әсер ету аумағы Батыс Қазақстан облысы : Бөкей орда ауданы, Сайхин ауылы ( 48°48′55″ с. е., 46°46′01″ ш. б.), Жәнібек ауданы, Жәнібек ауылы  ( 49°25′06″ с. е. 46°50′36″ ш. б. )  , 

Казталов ауданы, Казталов ауылы (49°45′54″ с. е., 48°41′06″ ш. б.) ,Казталов ауданы, Жалпақтал ауылы (Фурманова ) (49°40′ с. е. 49°28′ ш. б.), Жаңақала ауданы , Жаңақала ауылы 

(49.21417° с. е. 50.29639° ш. б.) ,, Ақжайық ауданы, Тайпақ а.о., Тайпақ а., (49.034606 с. е. 51.828327 ш.б. ), Ақжайық ауданы, Чапаев ауылы (50°10′58″ с. е. 51°10′31″ ш. б.), Тасқала 

ауданы,Тасқала ауылы (51°06′33″ с. е. 50°17′28″ ш. б.) , Зеленов ауданы, Переметное ауылы (51°11′54″ с. е. 50°51′01″ ш. б.),   Зеленов ауданы , Дарьинское ауылы (51°21′21″ с. е. 

51°45′05″ ш. б. ), Теректі ауданы, Федоровка ауылы (Теректі) (51°57′59″ с. е. 51°13′51″ ш. б.),  БҚО Орал қ. (51°14′ с.е. 51°22′ ш.б.), Шыңғырлау ауданы , Шыңғырлау ауылы (51°05′52″ с. 

е. 54°05′07″ ш. б.), Бөрлі ауданы, Ақсай қаласы (51°10′01″ с. е. 53°00′55″ ш. б.), Қаратөбе ауданы, Қаратөбе ауылы (49°41′24″ с. е. 53°30′28″ ш. б.), Сырым ауданы, Жымпиты ауылы, 

(50°15′23″ с. е. 52°35′50″ ш. б. ). Белгіленіп  отырған  қызмет  бастамашысының  байланыс  деректері:"QAZAQGAZ AIMAQ" акционерлік қоғамы  Астана қ., Әлихан Бөкейхан, 12  БСН 

020440001144  Тел.: +7 (717) 255-8960 Жасаушылардың деректемелері және байланыс деректері: 

"JASYLMEKEN Project" ЖШС Ақтөбе облысы, Бөкенбай батыр, 49 21 үй, 54 пәтер БСН 250740018484 Тел.: +7 (702) 751-7809 

Ескертулер және/немесе ұсыныстар Ақпараттық жүйе және zh.koishekenova@bko.gov.kz zko_forest@bko.gov.kz , tabigat_zko@mail.ru  арқылы қоғамдық тыңдаулар өткізілетін күнге 

дейін 3 жұмыс күнінен кешіктірілмейтін мерзімде қабылданады. Белсенді сілтеме Ақпараттық жүйеде ұсынылады: 

https://us05web.zoom.us/j/88366940103?pwd=cszaVWGSH927msNYFISjs48TpV4GHL1 ID: 883 6694 0103, Кіру коды: 1Lh4HK. 

Қосымша ақпаратты келесі электрондық мекенжай  eco@jasylmeken.kz бойынша алуға болады және телефон арқылы +7 (778) 129-78-09 алуға болады.  

